Kestdag is smoefeltied

Origineel: do the know it’s christmas/feed the World/ band aid/ bob geldof

‘t is were kestdag

de kalkoenn wordn were gevuld

en ’t wordt were overol 

over eetn geluld

we gon were smuln en drienkn en smoefeln

toet damme helegans bolleroend zien

’t go were eventjes nie gezoend zien want kestdag is doar

‘k zien ’t uus ol were doen 
achter e poar eurn fretn

weg met die schoenn 
en lat uus nu mo uze riem’oopn zetn

en in de kribbe ligget ’t kiendje

mo ’t is gin mens die dernoar kiekt

an e spit droait’r e kleen zwientje

die verdorie smaaklik riekt

en de kestbuchn zien schone ofgewerkt 

met levendevesche creme au beur

ja ’t zien were drukke tiedn voe den traiteur

en me gon vandejoare zeker were ’t zeur en

en me gon meschien ook no bachtn eki moetn spurtn

en me kunn em zodoanieg vul en

damme uuze gloazn ommesturtn

me kestdag overkomt uus dat oltied

zeg woar zien die rennies nu

euh‘k gloovn dan ik gon moetn imodium en dedju

me kestdag overkomt uus dat oltied

eetn en drienken

kestdag dat is smoefeltied

eetn en drienken

kilo’s grak je toen nie kwiet

